
Kyrkjelydsmøte i Kyrkjestova
29. mars 2020
ÅRSMELDING  

ØRSTA  SOKNERÅD  2019 
Soknerådet hadde 01.11.2015 -01.11.2019  følgjande medlemer:

Aage Johnsen – leiar

Gudny Fagerhol – nestleiar

Jorunn Austrheim

Henning Brautaset

Eli Kristine Moltu

Hilde Opsal 

Frode Ryste

Sindre Borge Skurtveit

Sokneprest Arne Moltubak

Aud Standal Digernes er 1. vara og møter fast på møta. (- referent)
Dei andre vararepresentantane som vert kalla inn ved høve er:  Anne Mette Sætre, Norunn Melheim,  Bente Kristin Krøvel og Anders Karl Roald.
Medlemar til Ørsta kyrkjelege fellesråd har vore Åge Johnsen og Gudny Fagerhol. 

Soknerådet hadde 01.11.2019 -01.11.2023  følgjande medlemer:

Gudny Fagerhol – leiar

Anders Digernes – nestleiar

Aud Standal Digernes
Henning Brautaset

Idar henning Vatne
Astrid Kristine Øyehaug Moe

Hilde Opsal (referent)
Svein Vatne
Sokneprest Arne Moltubak

Merethe Qvenild Loe er 1. vara og møter fast på møta. 

Dei andre vararepresentantane som vert kalla inn ved høve er:  Ove Egil Opsal, Nina Jørgine Thon, Rita-IrenHaukeland Vatne og Magnar Hjertenæs
Medlemar til Ørsta kyrkjelege fellesråd har vore Gudny Fagerhol og Anders Digernes.
Soknerådet har ikkje tilsett sekretær, så eit medlem i rådet har ført referat til protokollen. 

Soknerådet sitt arbeidsutval har vore: Leiar, nestleiar, sokneprest og referent.
For soknerådet har Marit Vartdal Engeseth (ut 2019) og Merethe Qvenild Loe vore knytt opp til Kirkens Nødhjelp. 
Kontakt for Kirkens SoS er Henning Brautaset og til Misjonsprosjektet (NMS) er det Astrid Kristine Øyehaug Moe.
Utanom desse er det òg ein del nemnder og komitear som arbeider med eldretreff, «internasjonalt» kvinnetreff, fasteaksjonen, familiegudsteneste, kyrkjekaffi/ kyrkjevertar, misjonsprosjektet.
Soknerådsmøte

8 soknerådsmøte vart halde i 2019, i tillegg til kyrkjelyden sitt årsmøte.

Soknerådet handsama 39 saker i året som gjekk. 
Melloma anna vart dette handsama:
· Kyrkjevalet 2019

· Drift av Måndagsklubben 
· Prinsipp for gudstenestearbeidet, gudsteneste- og offerliste
· Gudstenesteliturgi
· Prinsipp i Trusopplæringa med Trusopplæringsplan, «Størst av alt»
· Utleige til div arrengement av Ørsta kyrkje
· Rekneskap, budsjett og økonomi
I tillegg ei rekkje med meir praktiske arrangement

· Konfirmantforeldrefest planlegging og gjennomføring.

· 17.mai, kransing av bautaen
· Kyrkjekaffi / kyrkjevertar
· Brannvakter til konfirmasjonane, julaftan osv

Tal frå Ørsta sokneråd sin rekneskap 2019
Rekneskapen for 2019  viser eit meirforbruk på kr 12.872,- som vert trekt fra soknerådets disposisjonsfond.

Soknerådets disposisjonsfond er pr 31.12 2019 på 156.365,51

(Budsjett 500)

Budsjett 2019 Rekneskap 2019

(pr 31.12)

INNTEKTER

1000Administrasjon 36100Deltakarbetaling -7 000kr -4 500kr

36310Leigeinntekter  -15 000kr -10 790kr

38600Offer eige arbeid  (kyrkjeoffer) -86 000kr -98 154kr

38701Gjevarteneste -50 000kr -21 000kr

38700Tilskot frå andre ( Andre inntekter/bibel) -10 000kr -17 872kr

SUM INNTEKTER -168 000kr -152 316kr

UTGIFTER

1000Administrasjon 31200Forbruksmatriell  ( Erstattar "arrangement") 10 000kr 13 217kr

31300Bankkostnader (adm, offer eige arbeid) 0kr 402kr

31900Husleige 30 000kr 31 600kr

31950Kontingent/lisens (salmebok) 12 000kr 5 500kr

32007Menigheitsblad 5 000kr 0kr

Strategiske midlar (ikkje fordelt) 0kr 0kr

4000Trusopplæring 31100Aktivitetsrelatert materiell  (abonnement, bøker mm) 9 000kr 6 916kr

31200Forbruksmatriell  (annonser mm) 20 000kr 15 839kr

32007Materiell til utdeling (porto, helsingar, bilete mm) 30 000kr 45 482kr

4100Mandagsklubben/ 31100Aktivitetsrelatert materiell (rekvisita, inventar o.l.) 3 000kr 2 033kr

Pitstop 32006Arrangement (mat, annonser, o.l.) 7 000kr 9 089kr

36100Deltakarbetaling -10 000kr -14 200kr

38700Tilskot andre 0kr 0kr

4200Søndagsskule 31100Aktivitetsrelatert materiell (rekvisita, inventar o.l.) 3 000kr 142kr

32006Arrangement (mat, annonser, o.l.) 2 000kr 422kr

36100Deltakarbetaling 0kr 0kr

38700Tilskot andre -5 000kr 0kr

5500Diakoni 31200Forbruksmatriell  (annonser mm) 12 000kr 1 043kr

31950Kontingent/lisens (abonnement mm) 6 000kr 6 175kr

6500Gudsteneste 31200Forbruksmatriell  (annonser mm) 12 000kr 11 473kr

6530Kyrkjekaffi 32006Arrangement (inntekter/overføringar jubileumsnemnda) 8 000kr 5 736kr

7500Kyrkjemusikk 31200Forbruksmatriell  (annonser mm) 9 000kr 13 302kr

33800Drifting kyrkjekor (notar mm) 5 000kr 11 020kr

Tilskot konsertnemnda

SUM UTGIFTER 168 000kr 165 188kr

Meirforbruk/mindreforbruk 0kr 12 872kr

Kyrkjeoffer til andre

8500Overføring offer 34650Offer andre ut 230 000kr 271 329kr

38650Offer andre inn -230 000kr -271 885kr

31300Bankkostnader offer 555,75

Konsertnemnda ( Budsjett 530)

7500Kyrkjemusikk 31200Forbruksmatriell 4 000kr 0kr

32300Vedlikehald flygel 8 000kr 0kr

38700Tilskot andre - inntekt konsertar -12 000kr 0kr


Andre aktivitetar i kyrkja/kyrkjekontoret 2019.

Pit Stop brukar Undervisningssalen enkelte fredagar når der ikkje er ledig på bedehuset. 

«Internasjonalt kvinnetreff»  møtest på møteromet i 2. etasje i Vikegata 5, kvar torsdag kl.18. Dette har vorte ein open møtestad for kvinner, sidan det er færre internasjonale frammøtte.. Det er framleis etterlyst treffstad for menn. 
Elles har Y`s men hatt nokre av sine møter i Undervisningssalen, 1. måndag i månaden. 
Ørsta kyrkjekor øver fast i kyrkja kvar onsdag kl.19-21.
Statistikk 2019.

	
	2016
	2017
	2018
	2019

	Døypte
	86
	84
	70
	100

	   - bur i Ørsta sokn
	70
	60
	55
	87

	Konfirmerte
	111
	109
	82
	91

	Vigslar
	16
	10
	14
	7

	   - forbønn ved borgarleg vigsel
	0
	0
	1
	0

	Gravferder
	77
	79
	77
	59

	Innmeldingar
	3
	5
	7
	2

	Utmeldingar
	14
	25
	13
	22

	Gudstenester på søn-og helgedagar (totalt antal gudstenester)
	60 

(82)
	86

(61)
	59 (21)

(73)
	62 (15)
(77)

	   - deltakarar (nominelt)
	8508 (12099)
	7617

(11492)
	7716

(10546)
	8717
(10954)

	   - deltakarar (gjennomsnitt)
	147,55
	188,39
	144,47
	142,25

	Frivillige (estimerte tal)
	231
	198
	579
	329


(Vi prøver no å registrere tal på frivillige meir detaljert, men dette er eit vanskeleg arbeid sidan frivillige ikkje skal teljast i høve kor mange gongar dei stiller opp.)
Gudstenestearbeidet 2019
Det vart i 2019 heldt 77 gudstenester i Ørsta sokn, mot 80 i 2018. 

Totalt var det 10954 deltakarar på desse gudstenestene. Talet for 2018 var 10546 deltakarar. 

Vi ser altså ei lita økning på antal deltakarar til tross for 3 færre gudstenester. Dette er ei gledeleg utvikling!

I 2019 var det ikkje ein komite som var med å arrangere familiegudstenestene, men det vart halde 10 gudstenester med særleg fokus på born og familie. På desse var det 1849 deltakarar. Inkludert i desse tala er både gudstenester knytt til tiltak i trusopplæringa og ordinære familiegudstenester.  

Kyrkjelyden har eit godt samarbeid knytt til fleire friluftsgudstenester og i 2019 vart det arrangert friluftsgudsteneste både i samarbeid med Hovdebygda Idrottslag, Liadal grendelag, Brudavolltunet og Ivar Aasentunet. Det var også arrangert fellesgudsteneste på Bondalseidet saman med Volda kyrkje og Frikyrkja i Ørsta og Volda. I mars vart Møtepunkt arrangert saman med Ørsta frikyrkje, NMS og KFUK/KFUM. Det var møter fredag, laurdag og søndag, og desse samla totalt 632 deltakarar.

Før påske var alle klassene på 1-4 trinn til skulegudsteneste, og før jul var alle barnehagane på vandring i kyrkja og alle grunnskulane til gudsteneste. 

Kyrkjekaffien etter gudstenestene var i 2019 organisert ved hjelp av konfirmantforeldre. Dette er eit positivt tiltak som engasjerer foreldregruppa på ein god måte. Kyrkjekaffien har i 2019 veksla mellom å vere oppe i kyrkjerommet, nede i kyrkjestova og ved einskilde høve på kyrkjekontoret. 

Klokkarfunksjonen i gudstenestene vart i 2019 i all hovudsak dekt av frivillige.

Ein fin gjeng med frivillige er med i denne tenesta, men det er behov for fleire!
Trusopplæring 2019
Dette var dei viktigaste arrangementa som gjeld trusopplæring i kyrkjeleg regi:

0-3 år: Dåp nesten kvar søndag i kyrkja. Alle borna får ein handbrodert dåpsklut frå Madagaskar, i gåve frå ulike frivillige lag i kyrkjelyden. Bilde med kveldsbøn frå soknerådet. I tillegg får ein av fadrane til kvart barn ein pose med gåver som ho eller han skal overrekke til fadderbarnet på dåpsdagen dei neste tre åra. Pakkane vert pakka på dugnad av frivillige og kostar om lag 150 kroner per barn. Innhaldet i pakkane kjem frå IKO-forlaget, som er hovudleverandør av kristen barnelitteratur i Noreg. Dette er gåvene: Smekke med «Å du som mettar» til 1. dåpsdagen, CD med barnesongar til 2. dåpsdagen og boka «Lille Sauen går seg vill» til 3. dåpsdagen. Gåvene vert finansierte av kyrkjelydane gjennom kyrkjeofringar og andre gåver. Fadrane vert òg oppmoda om å vere med å støtte ordninga med ei pengegåve.

2 år: Julenatt: Det var ikkje nok ressursar til å gjennomføre dette tiltaket i 2019.  

4 år: Undretur: 80stk  4-åringar fekk i mai invitasjon til å vere med på undretur i kyrkja og gudsteneste med utdeling av kyrkjebok. 48 av dei kom til kyrkja og fekk bok. 

5 år: Kyrkjekino er ikkje iverksett.
6 år: «Alle gode ting»:Vi gjennomførte to samlingar og delte ut heftet «Alle gode ting» til 38 av dei 83 aktuelle 1.-klassingane på trinnet.

7 år: Jordvenn: Eit nytt tiltak vart forsøkt introdusert på denne aldersgruppa i 2018. Arrangementet vart ikkje gjennomført på grunn av manglande påmeldingar. Vi prøvde på nytt  i 2019 med kun 2stk påmelde. Arrangementet vart avlyst.

 8år: Tårnagenthelg: Den vart gjennomført i februar med tema Såmannen. Totalt deltok 33 av 97 aktuelle 3.-klassingar på trinnet.

9 år: Pnsefest: Enda ein invitasjon til Pinsefeiring for 4.klasse vart avlyst pga for få påmeldingar. 2stk melde seg på.

10 år: Bibelutdeling: Utdeling av Bibel til 5.klassingar. 24 av 116 aktuelle 5.-klassingar fekk ”Bibelen – ei vandring gjennom den store forteljinga” i gåve utdelt i kyrkja. I tillegg vart det gjennomført bibeltrim på nokre av skulane. Vikemarka skule har besluttet at dei vil ikkje meir ha Bibeltrim. Også Velle skule takka bibeltrim. Soknepresten og kateketen gjennomførte bibeltrim på dei skulane som opna opp for det.

11 år: Lys Vaken: 14 av 94 var med på Lys Vaken i kyrkja. 

12 år: Lysmesse: Tiltaket Lysmesse vart avlyst i 2019 sida det var kun 2stk som melde seg på. 

Opplegg for barnehagebarn og skuleelevar:

•
Barnehagevandring i kyrkja for alle barnehagane i Ørsta tidleg i desember.

Alle barnehagane i Ørsta fekk invitasjon og alle takka ja. 

•
Skulegudstenester med dramatisering av påskeforteljinga for 1.-4.kl. frå alle skulane i Ørsta.

•
Adventsgudsteneste tidleg i desember for alle skulane i Ørsta, til og med ungdomsskulen og opplæringssenteret.

Konfirmantar:

•
Det var innskriving av nye konfirmantar – arrangement i kyrkja med postar.

•
Hausten starta som vanleg med ”Avspark!” for konfirmantåret på Sæbø.

•
Alle konfirmantklassane vart presenterte for kyrkjelyden på kvar sin søndag.

•
Konfirmantundervisningstimar med åtte ulike tema. 

Undervisningstema: 

1. Kva er gudsteneste? 
2. Er alt tilfeldig eller godt planlagt? 
3. Har Bibelen betydning i dag?/ Kva er bøn?
4. Kvifor Dåp og nattverd? 
5. Kva ansvar har vi for andre menneske og naturen? 
6. Er det eit håp etter døden? 
7. Kvifor syng vi? 
8. Kva betyr det at Jesus lever?

•
Deltaking i gudstenesteliv som klokkar. Fem/seks konfirmantar kvar helg i løpet av heile konfirmantåret. Kvar søndag i konfirmantåret vart nokre konfirmantforeldre utfordra om å lage kyrkjekaffi den søndagen konfirmanten deira hadde klokketeneste.

•
Deltaking i aktivitetsgrupper med minst 6 frammøte på  t.d. kristeleg ungdomsgruppe i Follestaddal og Barstadvik, Ten Sing, KRIK, Pit Stop og Besøksgruppe på Ørstaheimen.

•
Konfirmantleir x 2 på Sunnmøre Folkehøgskule i vinterferien (med MILK- og Cremè-leiarar).

•
89 av 90 vart konfirmert i fem konfirmasjonsgudstenester og éi individuelt tilpassa konfirmasjonsgudsteneste.

MILK(fjorårskonfirmantar): MILK-kurs (minileiarkurs for 15-åringar) med samlingar over 5 kveldar og ein MILKdag i samarbeid med Volda og Ulsteinvik. 4 jenter tok kurset. Alle fullførte men berre 3 stk. er med vidare.

Sommarkveld på Raudøya: Ein møteplass for både aspirerende MILK, for Creme og stab. 6 ungdomsleiarar og frivillige møtte opp for ein sosial kveld med grilling, samarbeidsløype og mykje anna aktivitet.

Creme: Creme og MILK er ungdomar/unge-vaksne som er ressursar i kyrkjelyden vår. Det er ein flott gjeng med engasjerte ungdommar som bidreg med mykje positivt i barne- og ungdomsarbeidet. Vi planlegg fleire og betre møteplassar for dei og med dei, slik at vi ikkje møtest berre til konfirmantleir, men at vi også er der for dei i kvardagen.
Vi opplever at fleire av dei  unge-vaksne ungdomsleiarane våre kjem att år etter år og vert med på konfirmantleir. Trass i at dei er i jobb, så tek dei seg fri og brukar av ferien sin for å gje oss denne gratis tenesta. Vi er svært takksame for dette og dette lettar arbeidet til tilsette mykje.

Diakoni 2018
Diakoni er kyrkja si omsorgsteneste. Den er evangeliet i handling og blir uttrykt gjennom nestekjærleik, inkluderande fellesskap, vern om skaparverket og kampen for rettferd (Plan for diakoni i Den norske kyrkja). Diakonien er heile kyrkjelyden sitt ansvar, men Ørsta sokneråd har eit særleg ansvar for det lokale diakoniarbeidet i soknet. Diakonstillinga er delt mellom Betty A. Ndea Søvik og Knut Stave, der begge har 50% fast stilling.

Barne- og ungdomsdiakoni:

- Søndagsskule i Ørsta kyrkje. I Mosmarka barnehage og på Åmdalen bedehus har det også vore søndagsskular som er opne for alle i Ørsta.

- Måndagsklubben, 10+ og Pit Stop er kyrkja sitt arbeid, lokalisert til Ørsta bedehus. Ørsta- og Volda Ten Sing øver på Uppheim i Volda. 

Fellesskap: 

- Foreldre til klokkarkonfirmantar som står for kyrkjekaffi ein stor del av året. Skal det vere kyrkjekaffi utanfor konfirmantåret, er det soknerådet eller frivillige som må trå til.

- Føremiddagstreffa i samarbeid med frikyrkja og bedehuset, har sidan 2003 hatt jamt god oppslutning, men det er håp om at fleire yngre pensjonistar skal få lyst til å komme. Føremiddagstreffa arrangerer treff på bedehuset, frikyrkja, Ørstaheimen og Bakk-Olamarka.

- Det har også vore forsøkt med eit kafétreff på Svendsengarden, som supplement til dei vanlege treffa. Det har vist seg å fungere best med spesiell invitasjon.

- Bibelgrupper samlar folk til fellesskap og bibellesing.

Besøks- og omsorgsteneste:

- Institusjonsandakter nesten kvar veke, og om lag éin gong i månaden på Aktivitetssenteret.

- Diakon/prest har kontakt gjennom til dømes heimebesøk og institusjonsbesøk. 

- Etterlatne blei inviterte til Helgemessegudsteneste, med ein enkel kyrkjekaffi i Vikegata 5. 

- Som medeigar i Kirkens SOS, Møre og Romsdal, er den diakonale, døgnopne telefontenesta, del av Ørsta kyrkjelyd sitt omsorgstilbod for dei som treng nokon å snakke med. Det trengst fleire telefon- og/eller chattevakter frå Ørsta, til kontora i Ålesund og Myrvåg.

- Kyrkjefølgegruppa gir for tida tilbod til éi psyk. utviklingshemma. 


Internasjonal diakoni: 

- Ørsta kyrkjelyd sitt misjonsprosjekt i Thailand, er eit samarbeid med Det norske misjonsselskap (NMS) og Den evangelisk-lutherske kyrkja i Thailand (ELCT)

- Fasteaksjonen til KN: Tilsette og eit utval av frivillige medarbeidarar hadde ansvaret for organiseringa av konfirmantar, foreldre og frivillige. Innsamlingsresultatet var godt.

- Sidan det av ulike grunnar kjem færre innvandrarar til Internasjonale kvinnetreff, har treffa i løpet av 2019 skifta fokus. Fokus er ikkje så klart retta mot innvandrarar lenger, men meir mot generelt behov for sosialt fellesskap, språktrening og treffstad. Møtefrekvensen har også gått ned og er ca. annankvar torsdag

Grøn kyrkjelyd: 
Ørsta sokneråd vedtok å vere Grøn kyrkjelyd, med eigen handlingsplan i 2014. Alle kyrkjelydane i Ørsta er Grøne kyrkjelydar. Sjå 

https://kirken.no/nb-NO/gronnkirke/gronn-menighet/oversikt-over-gronn-kirkelig-virksomhet/

Utfordringa er elles å  vidareføre måla i handlingsplanen i åra som kjem, og her kan heile kyrkjelyden ta del!

Takk til alle som har vore med og bere fram diakonien gjennom dette året! Lat oss ta diakonien med i alt arbeid i kyrkja, som ei grunnleggjande haldning og ein måte å leve på, som formar kyrkjelyden, i bøn og i arbeid.

Betty A. Ndea Søvik og Knut Stave, diakon
Kyrkjemusikk 2019. 

Kantorar/organistar i Ørsta sokn gjennom året 2019

Marie Austrheim Riise 100 % stilling. 

Ketil Grøtting 60 % stilling. 

Gudstenester: 

Den kristne kyrkja er ei syngjande kyrkje! 
Når vi utfaldar oss musikalsk, er det både til ære for Gud og til gagn og glede for kvarandre. Gjennom gudstenestene får vi løfte opp vår song, lovprise Gud og uttrykkje og formidle vår kristne tru i eit fellesskap. 

Gudstenestereforma legg tydelig vekt på involvering av frivillige i gudstenestene. I Ørsta har vi hatt ein lang tradisjon på å utfordre kor, musikarar og solistar til å ta del i gudsteneste. Dette gjeld særleg gudstenester der ein vil ha eit ekstra løft som på konfirmasjons- gudstenester, påskedag, julaftan,1.juledag og 01.mai for å nemne nokre. Men like viktig er det å innvolere kor og musikarar på ordinære gudstenester. Dette er noko vi har gjort mykje gjennom året 2019. Kantor har laga ein plan for kvart semester der musikarar, kor og grupper er spurte. Langtidsplanlegging av musikk i gudstenester er svært viktig og ein ser også at ein får inn fleire aktørar på denne måten. 

Nokre av dei som har teke del på gudstenester i løpet av 2019 i Ørsta kyrkje: 
Ørsta kyrkjekor, Fasong, Måndagsklubben sine barnekor, Ørsta mannskor, Halkjelsvika spelemannslag, Ørstakoret, ØB.Brass, Heidrun Ose, Eirik Stave, Bjørn Holum, Siv Aurdal, Maria Hovdenakk, Venche Vartdal Leite, Kirsten R. Grimstad, Gunn Marit Lid, Åge Johnsen, Christoffer Jensen, Arnulf Hjertvik, Jon Birger Aamaas, Einar Opsvik, Frida Mo Bergli, Tonje Strand Ulvestad, Tonje Aakre, Nora Aurdal, Emilie Fjørtoft, Leiv Arne Nydal, Malin Halberg Friestad, Ørstavik Aase, Morten Bollerud, Andrine Valseth, Karoline Årseth Dimmen, Reidun Moltubak, Espen Arseth, Knut Hunnes, Knut Sverre Nes, Kjersti Aksnes, Sylvia Ulstein, Ragnhild Engeseth og mange fleire!

Vi er svært takksame for alle solistar, kor og grupper som har vore med og gjort oss rikare i gudstenestene gjennom 2019. Hjarteleg takk!
Vi har også ved fleire gudstenester hatt forsongargrupper, band og vokalgrupper:

Ein må halde fram den gode tradisjonen med lokale musikkrefter i bygda. Dette gjer gudstenestene levande og det gir inspirasjon og glede både til kyrkjelyd og utøvarar,  samstundes som det løftar songen. 

I Ørsta sokn har ein gjennom 2019 hatt fleire ulike gudstenester som høgmesse, familiegudsteneste, musikkgudsteneste osv.  Gjennom året 2019 hadde vi også 2 kveldsbøner: taizèkveldsbøn og keltisk kveldsbøn. I tillegg har ein hatt fleire spesielle gudstenester som er knytt til kyrkjeåret. Det må også nemnast gudstenesta i Aasentunet under Dei nynorske festspela, som er eit løft innan kyrkjemusikken. Og ikkje minst folkemusikkmessa med Halkjelsvika Spelemannslag og Leiv Arne Nydal. 
Vi har altså eit rikt og variert gudstenesteliv der ein får uttrykkje både tradisjonell og nyare kyrkjemusikk, slik plan for kyrkjemusikk peikar på:

Tenesteordninga for kantorar peikar på at kantorane skal vere med og forvalte og gjere levande tradisjonelle og nye kyrkjemusikalske verdiar, og syte for breidde og kvalitet i det kyrkjemusikalske og kulturelle arbeidet i kyrkjelyden. Det er særs viktig og finne den gode balansen mellom tradisjonell og nyare kyrkjemusikk. 

No livnar det i lundar: Blix-salmane gjennom 150 år. 

Fredag 05.april 2019 arrangerte vi Elias Blix-kveld i Ørsta kyrkje. Eit særs vellukka arrangement som resulterte i ei fullsett Ørsta kyrkje. Per Halse fortalte om Elias Blix og innsatsen hans for norsk kyrkjespråk. Det vart gjort i ei knytning til nokre velkjende og kanskje mindre kjende salmar og songar. Utvalde Blix-tekster vart sungne av solist Siv Aurdal, Ørsta kyrkjekor og ei samansett vokalgruppe: Siv Aurdal, Kirsten R. Grimstad, Gunn Marit Lid, Marie A. Riise, Arnulf Hjertvik, Christoffer Jensen, Bjørn Holum og Åge Johnsen.

Øystein Salhus var også med (fele), Torgeir Hovden Standal (gitar) og Bendik Mork Folkestad (bass). Lyd/lys: Bjørn Roger Hagen. Kantor Marie A. Riise hadde det musikalske ansvaret. Det vart også høve til å sjå temautstillinga «Elias Blix – Ordets sølvsmedkunstnar» som vi fekk låne med Nynorsk kultursentrum i høve bokåret 2019. 
Takk til alle utøvarar som tok del denne kvelden!

Folkemusikkmesse:

Søndag 22.sept 2019 var det duka for folkemusikkmesse i samarbeid med Halkjelsvika Spelemannslag. Dette vart ei vellukka messe med eit særleg fokus på Norsk folkemusikk og dei vakre folketonane i salmeboka vår. Med denne kvelden var også Ørsta kyrkjekor og Leiv Arne Nydal. Vi nytta ny liturgisk musikk komponert av Jo Asgeir Lie, med blant anna Gloriapols. Dette fungerte godt. Nokre av dei vakraste og mest folkekjære salmane vi har i salmeboka er tonesett med norske folketonar. På folkemusikkmessa fekk vi vere med å synge desse salmane. Vi er svært takksame for samarbeidet med Halkjelsvika spelemannslag! 
Min yndlingsmusikk/Samarbeid med Volda Ørsta kyrkjeakademi:  

Det har gjennom dei siste åra, og gjennom 2019, vore eit viktig og inspirerande samarbeid i lag med Volda og Ørsta kyrkjeakademi med konsertserien «Min yndlingsmusikk». Kantor i Ørsta har ansvar for dette arbeidet i lag med Volda og Ørsta kyrkjeakademi. Lokale musikarar frå Søre Sunnmøre vert utfordra til å framføre sin yndlingsmusikk og også fortelje om sitt forhold til musikk og det dei framfører. Vidare vel dei ein salme frå Norsk Salmebok og fortel litt om kva forhold dei har til salmen og kvifor dei vel denne salmen. Dette har vore eit svært populært arrangement som har hausta mykje publikum. Dette året vart arrangementet lagt til fredag 18.10.20. 

Desse musikarane tok del: Christoffer Jensen, Ståle Dimmen, Øyvind Robak, Ståle Helvig og Volda og Janne Grytten Skarstein. 

Ørsta kyrkjeakademi er ein viktig samarbeidspartner og er med på å løfte det kulturelle tilbodet i Ørsta kyrkje. Ein får også løfta opp og fram vår salmetradisjon og salmeskatt, noko som er svært viktig i vår tid. 

Orgelsafari – samarbeid med Ørsta kulturskule:

Tysdag 12.februar 2019 fekk alle pianoelevar i Ørsta kulturskule tilbod om å vere med på orgelsafari i Ørsta kyrkje. Kulturskulen ville gjerne vise elevane kyrkjeorgelet. Det vart ein  svært vellukka ettermiddag. Elevane fekk lære om orgelet, dei fekk høyre og prøve orgelet. Dette var eit svært gledeleg samarbeid som både elevar, kantor og lærarar sette stor pris på. Orgelsafari er eit tilbod som vi vil fortsette å samarbeide med kulturskulen om. 

Kyrkjemusikk og trusopplæring:

Kyrkjemusikk- og kulturverksemd gir eit godt grunnlag for at born og unge kan være deltakarar og ressursar for kyrkjelyden som lærande fellesskap. Denne fellesskapen er ein god arena for læring av bibeltekstar, liturgi og salmar. . 

I arbeidet med konfirmantar har kantorane eit særleg ansvar for musikkgruppene på konfirmantleir. Desse musikkgruppene førebur seg til gudstenesta på leir. På konfirmantleiren har ein også innført «Salmeslaget» der konfirmantar og ungdom lærer tradisjonelle salmar i moderne versjonar. Dette gjorde vi også i 2018, noko som fungerte bra. Vi har positive og musikkinteresserte konfirmantar i Ørsta!

Vidare har kantorane teke del i både Lys Vaken, Tårnagenthelg, 4-årsvandring og barnehagevandringar for å nemne nokre tiltak. Til desse tiltaka har kantorane øvd inn songar og salmar med borna.  

Kantorane tek også del i mange skulegudstenester gjennom året før påske og før jul, dette i samarbeid med prestar, kantor og trusopplærar. 

Babysong: 

Babysong – Ørsta kyrkje er eit samarbeid med Volda kyrkje, der ein har kvar si veke med babysong. Det har lenge vore eit behov for babysong i Ørsta og fleire har etterspurt tilbodet.
I 2019 har dette vore eit ettertrakta og populært tilbod. Vi hadde totalt 15 babysongstunder i 2019. Samlingane held til på Ørsta kyrkjekor, i undervisningssalen i 2.etg. Vi har ikkje nytta pengar på reklame i aviser, men heller reklamert på facebook gjennom grupper for gravide og småbarnsforeldre i området. Dette fungerer veldig bra og det viser seg at babysong er eit populært tilbod som mange vil vere med på. Samarbeidet med Volda fungerer bra og ein gir slik tilbod for babysong kvar veke (Partalsveker i Volda og oddetalsveker i Ørsta). Foreldre og born får vere med på babysong (ca 30 min) og får tilbod om å vere igjen etterpå for sosial prat og mat (enkel bevertning med grønsaker og frukt). Babysong er eit gratis lavterskelstilbod utan påmelding.  Babysong gjev born og foreldre høve til å vere saman og bli kjent andre born og småbarnsfamiliar. Borna får høve til å uttrykkje og utfalde seg musikalsk. Målet er å skape ei felles oppleving gjennom leik, song og sansing. Kantor Marie A. Riise driv dette arbeidet på vegne av Ørsta sokneråd. 

Korverksemd: 

Av korverksemd i Ørsta sokn finn vi Ørsta kyrkjekor og kora på måndagsklubben. Tidlegare hadde ein to kor på måndagsklubben. I 2019 tok Ørsta sokneråd over drifta av dette arbeidet.

No er kora slått saman og vi har fått eit nytt kor: Barnekoret Gnist. Dette er svært gledeleg og sjå at koret fungerer svært godt! Takk til de frivillige som leier dette arbeidet!
Det er viktig å ha eit godt kyrkjekor i soknet, noko ein verkeleg må satse vidare på. Koret har stor betydning for gudstenestelivet og kyrkjelyden i Ørsta. Dei tek del på mange gudstenester og andre arrangement i løpet av året. Ein må også nemne at Ørsta kyrkjekor både arrangerer mange konsertar, salmekveldar og liknande, noko som er svært positivt for musikk og kulturlivet i Ørsta sokn. Sjå eiga årsmelding for Ørsta kyrkjekor. 

Takk:

Kantorane vil nytte høvet til å takke alle som har bidrege på ulike måtar innanfor det kyrkjemusikalske arbeidet gjennom året 2019. Dette gjeld alle kor, grupper, solistar, musikarar og frivillige som har teke del på gudstenester, konsertar og andre tilstellingar. 
Stor takk til de som har vore med å leggje til rette for konsertar og andre tilstellingar. 
De gjer alle ein svært viktig jobb og det er utrulig kjekt å ha dykk med på laget.  

Ørsta, 03.03.2019.

Marie Austrheim Riise

Kantor
Årsmelding for Ørsta Kyrkjekor 2019
Årsmeldinga til kyrkjekoret må i år kome som vedlegg, sidan Årsmøtet for koret er sett til 11.03.2020.
